
ABSTRAKT
Me zhvillimin e teknologjisë mediat online kanë gjetur një aplikim shumë të madhe duke
zëvendësuar mediat e shkruar. Kjo ka ndikuar edhe në ofrimin shumë te shpejtë te lajmeve
online nga ana e portaleve. Dërgimi i lajmeve me foto e video nga ana e qytetareve është i
mundshëm për arsye se tani pothuajse ç'do qytetar përmban një telefon inteligjent.
Mundësitë e dërgimit te lajmeve nga ana e qytetareve dhe pagesa e tyre është temë që do të
studiojë.
Këtë studim do ta bëjë duke hulumtuar, studiuar e analizuar literaturë të ndryshme.
Duke realizuar intervistë me menagjeret përkatës të portaleve që kemi si rast studimi që
janë Telegrafi.com dhe Lajmi.net që do informohemi ne lidhje punën e tyre.
Pastaj nëpërmjet një pyetësori elektronik që do plotësohet nga audienca, ku pyetjet që do
përpilojë do me ndihmojnë për arritjen deri e përgjigjja për mënyrën e kontaktimit dhe
dërgimit te lajmeve ne portal .
Në bazë të këtyre analizave të portaleve që do bëjë do krijojë një portal te lajmeve ku do
paraqes mënyrën se si krijohet, dizajnohet, programohet e testohet ai. Në portalin tonë do
shtojmë një chat ndihmës ku nëse qytetaret dëshirojnë të na dërgojnë lajme mund të
komunikojnë më shpejt dhe më lehtë me ne e po ashtu te diskutohet rreth çmimit te lajmit
nëse veç vendoset te publikohet. Po ashtu qytetarët do kenë mundësi për të shtuar komente
në çdo lajm ne mënyrë që të rrisim diskutimin ndërmjet lexuesve.

FJALORI I TERMAVE
PHP

- Personal Home Page

HTML - Hypertext Markup Language
CSS

SSL

- Secure Sockets Layer

- Internet service provider

HTTPS - Hypertext Transfer Protocol Secure
SSL

- Secure Sockets Layer

TLS

- Transport Layer Securiy

HYRJE

Zhvillimet e shpejta të teknologjisë që po ndodhin kanë ndikuar në krijimin e lidhjeve të
reja e më të avancuara ndërmjet portaleve te lajmeve si dhe audiencës e duke zvogëluar
leximin e gazetave të shtypura. Ky zhvillim ka ndikuar edhe të portalet online që të
postojnë dhe shpërndajnë lajme në internet duke përdorur mënyra të ndryshme. E në bazë të
asaj se sa kanë qenë informatat e publikuara të sakta edhe qytetarët e kanë mësuar dhe kanë
krijuar portalet e tyre favorite për shikim të lajmeve.
Termi portal ishte relativisht i ri por ai është zhvilluar për t'u bërë një treg i madh për
ofruesit e shërbimeve si dhe për klientët dhe gjithnjë më i njohur në mesin e kompanive.
Portali mund të jetë i shumë llojeve, në varësi të fushës së subjektit, industrisë, tregut ose
trendit (Imran & Malik, 2017).
Varësisht nga lloji, portali ka edhe karakteristikat e tij në internet që përfshijnë qasjen e të
dhënave, sigurinë, përmbajtjen e publikuar, një funksionalitet kërkimi etj., (MyHub, 2018).
Ato janë:
1. “ Portali i hyrjes që mund të përcaktohet si një lloj portali që lidhet me ISP.
2. Portali horizontal ose funksional përqendrohet në një gamë të gjerë interesash dhe
temash duke ofruar shërbime siç janë motorë kërkimi, drejtori, lajme, rekrutim,
menaxhim të informacionit personal etj.
3. Portali vertikal fokusohet në një industrië apo një treg të veçantë duke ofruar mjete,
informacione, artikuj, hulumtime dhe statistika mbi atë industrinë specifike.
4. Portali i mediave përqendrohet ne paraqitjen e lajmeve të konsumatorit ose të
biznesit.
5. Portali gjeografik paraqet informacione gjeografike dhe mund të jetë horizontale ose
vertikale.
6. Portali i tregut mbështet e-tregtinë e biznesit në biznes dhe biznesit për klient. Eshtë
si një tregti elektronike qe zhvillohet ndërmjet ketyre paleve. Mund të jetë
horizontale, vertikale ose gjeografike.

7. Portali i kërkimit ka fokusin kryesor në kërkim të informacioneve ” (Razeq, 2015 ;
Juiliee, 2016).
Një portal i dizajnuar mirë do ta bëjë më të lehtë për përdoruesin të gjejë informacion për
shkak të mënyrës së integrimit e të dhënave, navigimit të kërkimit të tij, aspektit të
personalizuar etj (MyHub, 2018).
E të ketë një portal softuer kompania i ndihmon që nëpërmjet përdorimit te teknologjive te
ndryshme që përdor lehtëson punën e vet si dhe ofron shërbime më të avancuara klientëve .
Portalet online të lajmeve duhet të kenë standarde minimale te saktësisë, etikes, mbrojtjes
se privatësisë duke ruajtur lirinë editoriale dhe lirinë e fjalës (Sabedini, 2020).
Praktika e gazetarisë përdor telefona celularë në lidhje me shumë aktivitete të përditshme,
kryesisht për të kërkuar burime informacioni, të regjistrojë intervista dhe video, të krijojë
fotografi si dhe të redaktojë dhe dërgojë ato.
Një lajm është i saktë nëse është i paanshëm nga ana politike, të ketë kritere esenciale, ti
dihet autori e prejardhja e lajmit, si dhe te jetë i dobishëm për lexuesit.
Ne këtë studim do të përqendrohemi ne portalin e lajmeve ku do marrim dy raste studimi e
do paraqesim rezultatet e hulumtimit të atyre rasteve si dhe të portalit te lajmeve që do
krijojmë.
Qëllimi i këtij studimi është bashkëpunimi midis portalit dhe qytetarit i cili mund të gjendet
ne vende e kohe të duhur kur gazetari i portalit në atë moment nuk është aty derisa ngjarja
ndodh. Kështu marrja e lajmit nga qytetarit do të kontrollohet, analizohet dhe pastaj të
publikohet.
Nëse do të ketë shpërblim nga portalet edhe qytetarët do të kenë vullnet të bashkëpunojnë
më shumë.
Objektivat kryesore mbi të cilat ky studim është formuluar dhe realizuar janë :
•

Hapat e krijimit të portalit të lajmeve.

•

Benefitet dhe kufizimet që ka.

•

Kostoja e një portali të lajmeve.

•

Faktorët që ndikojnë në suksesin e një portali.

•

Krijimi i një portali të lajmeve.

2
2.1

SHQYRTIMI I LITERATURËS (HISTORIKU)
Digjitalizimi i portaleve te lajmeve

Më pak se 20 vjet më parë, asnjë profesionist i gazetës ose lexues nuk do ta kishte
imagjinuar ndonjëherë që lajmet e shtypura do të ishin aty ku janë sot.
Digjitalizimi i lajmeve ka kontribuar në të kuptuarit tonë se si gazetat po ndikohen nga
konceptet e reja të mediave dhe pritjet e reja të audiencës.
Vetëm pasi që janë botuar gazetat e shkruara lexuesit kanë pasur mundësinë që ti lexojnë. E
nëse më herët është dashur të presësh deri në mëngjes për të marr lajmin tani e kemi larg
vetëm me një klikim dhe lajmi është aty. Në portalet online paraqitet lajmi që ka ndodhur
brenda pak kohe dhe që është duke ndodhur si ne vend tone ashtu edhe ne tere boten.
Lloji i parë i gazetarisë digjitale që është teletext u shpik në Mbretërinë e Bashkuar në
fillimet e vitit 1970, që i lejon shikuesit të zgjedhin se cilat histori dëshirojnë të lexojnë dhe
ta shohin menjëherë (The Evolution of Media, 2007).
Pas shpikjes së teletext-it ishte shpikja e videotex-it, nga e cila Prestel ishte sistemi i parë
në botë duke hedhur në treg më 1979 në gazeta të ndryshme britanike, siç është Financial
Times, që u përpoq të jepte tregime të gazetave në internet përmes tij (The Evolution of
Media, 2007).
Pastaj kur u krijua World Wide Web me shpejtësi u bë shumë e njohur dhe më pas në vitet
1994-1995, disa kompani mediatike në të gjithë botën vetëm filluan që të kalojnë ne atë
shërbim.
Me zhvillimin e internetit shumë kompani filluan që të ndërtojnë portale që të kishin një
pjesë të tregut të internetit si dhe për të ndihmuar bizneset e tyre të lidhen me klientët,
punonjësit dhe partnerët e tyre.
Interneti ndryshoi drejtimin dhe shpejtësinë e rrjedhave të informacionit në të gjithë botën,
dhe në këtë mënyrë ndryshoi rrënjësisht të gjitha industritë që varen pak a shumë nga
3

informacioni. Yahoo ishte faqja fillestare kishte qasje të menjëhershme në lajme sa herë që
regjistroheshin përdoruesit, kurse Google News u bë portali i parë i lajmeve që organizoi
lajme (Sanburn, 2011) .
Evolucioni i mediave dhe teknologjive që ata përdorin po ndikojnë në shfaqjen e formave të
reja të rregullimit si dhe përhapjes së përmbajtjes së mediave (Višňovský & Radošinská,
2017).
E me paraqitjen e pajisjeve siç janë telefonat e mençur, kompjuterët dhe zhvillimin e
vazhdueshëm të medias sociale, ia beri me te lehtë lexuesve e gazetarëve që të marrin me
shpejt lajmin.
Kjo ndjenjë e ndërveprimit të menjëhershëm u rrit me shpejtësi së bashku me popullaritetin
e shërbimeve të mediave sociale siç janë Facebook dhe Twitter pasi kanë lejuar organizatat
e lajmeve të marrin reagime të menjëhershme dhe t'i lënë lexuesit të shpërndajnë lajmet me
të tjerët menjëherë (Sanburn, 2011).
E sa i përket inovacioneve te publikimit te lajmeve ato janë të lidhura me përdorimin e
internetit në proceset e krijimit, shpërndarjes dhe kërkimit të përmbajtjes së ndonjë lajmi si
dhe modelet e reja të biznesit të implementuara nga shtëpitë botuese dhe redaktorët
(Višňovský & Radošinská, 2017).

2.2

Portalet e lajmeve ne Kosovë

88,8 % e kosovarëve e përdorin internetin çdo ditë duke marr parasysh të dhënat nga
Agjencia e Statistikave të Kosovës (2018) në raportin "Sondazhi i përdorimit të
teknologjisë së informacionit dhe komunikimit 2017" (Lumi & Selimi, 2018).
E kjo përqindje mund të jetë rritur ende duke pasur parasysh zhvillimin e hovshëm të
digjitalizimit që po ndodh.
Portalet e lajmeve janë një nga mënyrat më të shpejta për të arritur në lajmet aktuale. Për
këtë arsye në dekadën e fundit portalet e lajmeve online ne Kosove janë popullarizuar mjaft
shumë.
Zhvendosja ne internet ishte pritur si një hap i ri i cili do të mundësonte demokratizmin e
dialogut dhe lirinë e shprehjes se çdo qytetari në çdo kohë dhe në çdo vend të botës.
4

Në Kosovë llogaritet të jenë të regjistruar mbi 200 portale, por janë vetëm disa prej tyre që
kanë besueshmërinë dhe merren si burim i parë i informimit (“Portalet më të pëlqyera”,
2018).
E këto portale janë të dy llojeve, gazeta të përditshme që janë shndërruar edhe në portale,
dhe gazeta që funksionojnë vetëm online, pra si portale (Stafasani, 2017).
Gazetat të përditshme që janë shndërruar edhe në portale padyshim se janë me të
përgatitura në aspektin profesional. Stafi i gazetareve është me përvojë dhe cilësia e
informacionit është më e lartë. Ata nuk merren me lajmet rozë, skandalet por janë të
interesuar të informojnë publikun me ngjarjet me karakter publik. Këto janë Koha.net,
Zeri.net, Kosova-sot.info, Botasod.info (BBC Website, 2018).
Kurse portalet e tjera te reja të lajmeve te cilat kanë marr pëlqim mjaft të madhe të
audiencës janë: Telegrafi.com, Gazetaexpress.com, Insajderi.com, Lajmi.net (Ballkani
Website, 2018).

2.3

Kostoja e portaleve te lajmeve

Kostot e portaleve te lajmeve ndryshojnë varësisht çfarë ueb faqe krijojmë: te thjesht, te
avancuar, e duke kërkuar të kemi ndonjë funksionalitet shtese.
Nëse bëjmë një faqe nga e para kjo përfshin përcaktimin dhe zhvillimin e planit, kodimin e
uebit, hartimin e faqes në internet, shtimin e të dhënave dhe finalizimin e tij (Ellis, 2017) .
Kurse nëse e ridizajnojmë një faqe ekzistuese atëherë kostoja e saj do të jetë më e ulët.
Pastaj kemi shpenzimet për sigurimin e objektit të punës, mjetet elektronike që përdoren, si
dhe pagesën e punës se gazetareve e redaktoreve profesionist që do të kemi.
Reklamat nëpërmjet uebit gjithnjë e me shumë po i tejkalon format e tjera te reklamimit e
sidomos ato ne mediave, gazeta e revista. Ndonëse në botë sektori i reklamave është shumë
fitimprurës, për tregun tonë nuk mund të thuhet e njëjta gjë pasi tregu shqiptar është i vogël
e si pasojë, edhe të ardhurat e gjeneruara nga reklamat janë relativisht të ulët (Hyka, 2015).
Çmimi për një portal te madh ndryshon duke filluar nga hostimi i faqes, marketingu i
vazhdueshëm, mirëmbajtja dhe rritja e numrit të stafit të faqes për ti ofruar lexuesve
marrjen e lajmeve në kohë.

Kompanitë që përdorin një portal te lajmeve duhet të investojnë tek reklamimi i biznesit
dhe produkteve te tyre ne media e rrjete sociale qe janë më te shikuarat.
E qe portalet e lajmeve ne internet te jene me fitimprurëse duhet te fokusohen ne zhvillimin
e produkteve te reja për të cilat njerëzit janë të gatshëm të paguajnë, e formave të reja të
reklamimit që funksionojnë më mirë (Rainie & Purcell, 2010). Pastaj të angazhohen me
shumë që të fitojnë nga klikimet, të fitojnë sponsorë e donatorë të ndryshëm, nga të
ardhurat e reklamave etj.
Një mënyrë tjetër e përfitimit të organizatave të lajmeve është qe po kërkojnë që të mbyllin
përmbajtjen e tyre që të mund të kërkohen nga agregatet si Google, ose të paktën të marrin
një lloj tarifë për kryerjen e referencave për artikujt e tyre (Rainie & Purcell, 2010).

2.4 Siguria e portaleve
Siguria e portaleve online ashtu edhe të shërbimeve të tjera është mjaft e rëndësishme. Si
krijimi i portalit ashtu edhe siguria është proces i rëndësishëm në funksionimin dhe
mbarëvajtjen e punës. Disa nga hapat kryesor dhe të rëndësishëm për të siguruar portalin
janë këto:
•

Ruajtja e sigurt e fjalëkalimit – një metodë e cila fare nuk rekomandohet për ruajtjen
e fjalëkalimeve është një tekst i thjeshtë. Keqbërësit gjithmonë vijnë me vektorë të
rinj sulmi që e kanë shumë të lehtë gjetjen e tyre (Team, 2019). Për të ruajtur
fjalëkalimet sot rekomandohet të bëhet kombinimi i një algoritmi të njëanshëm,
salting e hashave dhe një algoritëm që është qëllimisht i ngadaltë, e algoritmet siç
janë SCRYPT dhe PBKDF2 janë shembuj të shkëlqyer të algoritmeve që mund të
përdoren në mënyrë të sigurt, për të ruajtur fjalëkalimet tuaja (Manico, 2013).
Salting e hashave është një varg shkronjash ose numrash të rastësishëm që i shtohet
në fillim ose fund të një fjalëkalimi, përpara se të bëhet hash (Boonkrong &
Somboonpattanakit, 2016).

•

Përdorimi i HTTPS - kjo do të jetë një metodë e mirë për transferimin e të dhënave
duke përdorur sistemet më të sigurta të protokollit siç është HTTPS. HTTPS
paraqitet në url kur një faqe në internet sigurohet nga një certifikatë SSL. Certifikata

SSL rrit sigurinë e faqes në nivel më të lartë e duke siguruar që asnjë palë e tretë
nuk mund të fshehët, të monitorojë, të manipulojë, të rrëmbejë ose të mbyllë
transaksionet që ndodhin (Aron, 2018). Po ashtu edhe TLS është një certifikatë
mjaft e njohur e më e sigurt por që është vetëm një përditësim i versionit SSL.
•

Firewall - konfigurimi i firewall për portalin tuaj është mjaft i rëndësishëm pasi
edhe aj është një mekanizëm sigurie. Mbron një rrjet duke ruajtur pikat e hyrjes në
të ku mund të monitoroni nga afër ato porte aktive që janë për të parandaluar një
sulm (Abie, 2000).

•

Shifrimi i bazës se të dhënave tuaja – është po aq e rëndësishme nëse kemi shumë të
dhëna për të cilat duhet një siguri e madhe. E kjo nënkupton kthimin e të dhënave
tuaja në një format të tillë që nëse do të përgjohen do të dukeshin si një varg
shkronjash dhe numrash pa ndonjë kuptim (Venkatesan, 2019).

•

Monitorimi dhe kontrollimi i bazës së të dhënave tuaja - një mënyrë për të
parandaluar sulmet e bazës së të dhënave është të kontrolloni atë. Monitorimi i
aksesit dhe sjelljeve të përdoruesve të bazës së të dhënave mund t'ju ndihmojnë të
siguroheni se nuk shfaqen sjellje të çuditshme pra kontrollimi i adresave IP të
panjohura që askush të mos ketë fjalëkalime që nuk duhet (Venkatesan, 2019). Po
ashtu nëse kemi shumë përdorues autorizimi që përcakton se çfarë i lejohet
përdoruesit të bëjë kurse autentifikimi konfirmon që një përdorues është ai që
pretendon që është (Cairns & Somerfield, 2017)

•

Lejet e sigurta të dosjeve – ueb faqet përbëhen nga folder dhe file që përmbajnë të
gjitha informacionet e nevojshëm e të domosdoshme që faqja juaj të funksionojë.
Për këtë arsye për të parandaluar ndonjë sulm të papritur është mirë të caktoni leje
sigurie për ato folder e file.

•

Zbatoni një politikë të sigurisë së përmbajtjes - politika e sigurisë së përmbajtjes
është një shtresë e shtuar e sigurisë që ndihmon për të zbuluar dhe zbutur lloje të
caktuara të sulmeve XSS dhe sulmet e injektimit e të dhënave. (MDNcontributors,
2020)

Kemi edhe shumë ueb host që i ofrojnë siguri serverit si dhe të dhënave tuaja në faqen e
internet.

Po ashtu ka shumë softuer të sigurisë kibernetike qe mund të blihen e që janë është krijuar
me përfitimet e mëposhtme: “Mbrojtja e të dhënave dhe informacioneve të ndjeshme,
mbrojtja nga keqbërësit dhe pajtueshmëria me rregullat (Trends, 2020).
E përzgjedhja e tyre bëhet varësisht se sa përshtaten me portalin tuaj që e keni.

2.5

Benefitet dhe kufizimet

Gjatë përdorimit të portaleve të lajmeve hasim edhe disa benefite e të njëjtën kohë edhe
kufizime.
Avantazhi i parë i gazetave online në internet është se mund ti lexosh pa ndonjë kosto,
mjafton që të kesh një pajisje digjitale dhe te jesh i lidhur ne internet. Pra kursehet koha dhe
kostoja për printimin e gazetave.
Një nga avantazhet tjera më të rëndësishme të gazetarisë në internet është shpejtësia e
marrjes së lajmit (Moore, 2011).
Mundësia e arkivimit të faqeve të internetit të lajmeve është gjithashtu një avantazh i madh
pasi siguron që një lajm i caktuar te ruhet e te kërkohet kur te dëshirojmë ne për rishikim
(Jazaka, 2010).
Para se të avancohej gazetaria në internet, qytetaret merrnin lajmet nga radioja e cila
transmetohej çdo tridhjetë minuta ose çdo orë.
Kurse me ardhjen e internetit sapo lajmi ngarkohet në internet, ai është i disponueshëm dhe
lexuesit mund ta kërkojnë dhe ta gjejnë atë brenda disa sekondave.
Përfshirja e më shumë elementëve i bën faqet e lajmeve në internet më informuese dhe
argëtuese siç janë lidhjet, bloget dhe forumet për diskutim duke i lejuar lexuesit të internetit
të jenë pjesëmarrës në procesin e lajmeve (Jazaka, 2010).
Përveç këtyre avantazheve që përmendëm kemi edhe disa kufizime. Këto kufizime lidhen
në gazetarinë në internet me çështjet e mbikëqyrjes, censurës dhe privatësisë.
Ç’do portal mundohet të publikojë sa më shpejt një informacion te ri, e duke u munduar që
të jetë i pari që e publikon lajmin mund te vije deri të mos verifikimi i tij e kjo zvogëlon
parimin e gazetarisë së saktësisë dhe mund të çojë në dezinformata tek lexuesit.

Problem tjetër është edhe paraqitja e shumtë e reklamave ku portali mundohet të përfitojë
më anë të kësaj, mirëpo në të njëjtën kohë lexuesit mund të mos ju pëlqejë e të jetë
shpërqëndruese që gjatë gjithë kohës që ata lexojnë te ndërrohen reklamat vazhdimisht. E
kjo mund te vijë deri tek humbja e lexuesve për ketë arsye edhe paraqitja e reklamave duhet
të ketë një kufi.
Po ashtu shumë portalet serioze dhe kryesore ende postojnë lajme duke bërë manipulimin e
titujve apo përmbajtjes për të tërheq klikimet, diskutimet e shpërndarjet për të.
Pra kalimi në internet krijon shumë mundësi për gazetat duke forcuar shanset e mbijetesës
në sektorin e mediave, dhe uljen e kostove të procesit të shtypjes.

3

DEKLARIMI I PROBLEMIT

Si deklarim të problemit në hulumtimin tim do të paraqes vështirësitë që mund të kemi
gjatë bashkëpunimit të portalit për marrjen e lajmeve nga qytetaret.
Shumica e portaleve të lajmeve që kanë kaluar në internet për qasje më shpejt tek shikuesit
si dhe për të zvogëluar kostot e tyre publikojnë gjithnjë e më shumë lëndë informative të
prodhuar nga qytetarët, të cilat në të shumtën e rasteve janë të vërtetuara me anë të
fotografive, videove, video-ingjizimeve etj., duke lehtësuar shpërndarjen e informacionit
shumë më të shpejtë.
Për këtë arsye perspektiva më e vështirë, më e përparuar dhe e besueshme vjen nga
dëshmitarët e rastit të cilët panë e ndjen ato ngjarje si dhe japin përvojën e tyre rreth kësaj e
cila mund të ofrojnë pothuajse një material të plotë lajmesh që i ndihmon gazetarët të bëjnë
lajme më të lira.
Mënyrat e keqpërdorimeve të internetit gjithnjë ndryshojnë, ndërsa një mbrojtje e përsosur
është e pamundshme që të arrihet. Janë të rëndësishme informimi dhe edukimi i qytetarëve,
që ata të mbrohen nga lajmet e rrejshme, autorët e të cilave kanë për qëllim mashtrimin e
tyre.
Për dërgimin e lajmit duhet që portali te ketë një mënyre te mirë të kontaktimit me persona
e të jetë sa më e lehtë dhe e përshtatshme për ta.
E lajmi i postuar duhet te bazohet në saktësinë, vërtetësinë, drejtësinë dhe të drejtën e një
përgjigjeje nga audienca e prekur.
Këto janë shumë të rëndësishme dhe të domosdoshme pasi që kompania nuk mund ta
mbulojë tërë rajonin me gazetarë në çdo kohë.
Për këtë arsye rregullimi i pagesës së lajmit do të ndikojë mjaft mirë për aktivizim më të
madh të audiencës e në të njëjtën kohë edhe tek kompania e cila do ti ketë e para lajmet e
fundit nga vendet e ndryshme.
Ne do paraqesim një chat online në faqe në mënyrë që qytetari te ketë kontakt direkt me ne
dhe te shpejt për diskutim rreth lajmit. Në varësi nga rëndësi e lajmit se a është për
publikim reporterët do të kenë stafin e tyre të specialistëve për të kontrolluar dhe verifikuar
se a është për publikim dhe për pagesë.

4

METODOLGJIA

Për të bërë një analizë kritike të portaleve të lajmeve ne internet duke bërë përpjekje për të
kuptuar punën dhe funksionimin e tij, janë të nevojshme disa analiza metodologjike.
Krijimi i një portali kërkon disa hapa siç janë :
•

Analizimin e tregut .

•

Gjetja e audiencës .

•

Problemet që do ti zgjidhë ai portal.

•

Mundësitë e reja që do të na ofrojë ky portal për sa i përket avancimit të
teknologjisë.

Si metode te hulumtimit në këtë studim do marrim dy portale lajmesh që do të mundemi ti
analizojmë dhe krahasojmë në mënyrë që të arrijmë të kuptojmë përparësitë dhe mangësitë
e tyre. Këtë do të arrijmë nëpërmjet :

4.1

•

Një pyetësor elektronik për persona të ndryshëm .

•

Një intervistë me personat përgjegjës të portaleve që e kemi si objekt studimi .

•

Analizimin e portaleve online .

Pyetësori

Përdorimi i pyetësorit si mjet i shkëlqyeshëm elektronik na ka mundësuar marrjen e
përgjigjjeve duke kuptuar qëndrimet e qytetareve ne lidhje me portalet . Është mjaft i
përshtatshëm pasi mundëson të mblidhen përgjigjet nga një numër i madh i personave
relativisht shpejtë si dhe pa ndonjë kosto. E po ashtu ofron mundësinë për t’i parë
ndryshimet e përgjigjjeve në mënyrë statistikore.
Këtë pyetësorë e kemi bërë me anë të formave që i ofron Google dokument e që janë të
gatshme . Pyetësori filloi me një pjesë hyrëse duke shpjeguar studimin si dhe informimin në
lidhje me trajtimin e konfidencialitetit. Një pyetje ka qenë tekst për të shënuar, kurse pyetjet
e tjera kanë qenë me nga 3 përgjigjje si opsione e për të zgjedhur vetëm një.
Personat që kanë marr pjesë në pyetësorë janë nga qytetet e ndryshme brenda Kosovës e që
gjithsej që e plotësuan këtë pyetësorë ishin 100 persona .
11

Qëllimi kryesor pse kam përdorur pyetësorë është të hulumtojë rreth problemit që kam
paraqitur në këtë hulumtim, si dhe cila mënyrë e komunikimit me portal iu përshtatet më
shumë përdoruesve e duke u munduar që t’i aplikojë këto në projektin që do të krijojë.

4.2

Intervista

Kemi përdorur intervistën për mbledhjen e të dhënave në hulumtimin cilësor që kemi bërë.
Ne kemi përdorur intervistën me udhëheqësit e portaleve që kemi marre si raste studimi për
të marrë më shumë informata përveç atyre që kemi gjetur nga hulumtimi dhe analizimi i
portaleve veç e veç.
Me portalin Lajmi.net kemi bërë intervistë telefonike kurse me Telegrafi.com pyetjet e
intervistës ua kemi dërguar në email pasi kanë pasur nevojë për hulumtim.
Tek portali Lajmi.net kemi intervistuar menaxherin e zhvillimit të biznesit zotëri D. Garaj i
cili na informoi mënyrën e funksionimit të portalit. Dhe intervistën me zotëri A. Fazliun
bashkë themelues i Kutia.net i cili ka krijuar portalin Lajmi.net duke na ofruar informata
rreth teknologjive e editorëve që janë përdorur.
Kurse tek portali Telegrafi.com kemi zhvilluar intervistën me gazetarin zotërinë A.
Kryeziu.

5

REZULTATET
5.1 Rezultati A

5.1.1 Pyetësori
Personat që i janë përgjigjur pyetësorit tonë të krijuar kanë qenë nga qytetet Prishtinë,
Fushë Kosovë, Podujevë, Pejë, Gjilan dhe Ferizaj ku të gjitha përgjigjjet e tyre kanë qenë të
plotësuara dhe janë marrë parasysh për analizim. Pjesa tjetër e pyetësorit ishte në lidhje me
pyetjet për portalet e lajmeve.
70% e përgjigjeve nga lexuesit ishte që kanë lexuar lajme në rrjetet sociale kurse 30% në
portale te lajmeve.
Qëllimi i pyetësorit ishte të marrim mendimet e qytetareve nëse i besojnë lajmeve , a kanë
dërguar lajme në portale të ndryshme të lajmeve si dhe a janë paguar.
Nga përgjigjjet që kemi marr 70% e tyre nuk besojnë në lajmet që postohet ku ndikim kane
titujt që vendosin për klikime duke ndryshuar të vërtetën e lajmit.

Figura 1. Tabelë nga pyetësori.

Kurse prej tyre vetëm 20% kishin dërguar lajm në portale duke përdorur numër telefoni dhe
email adresë si dhe nuk kanë kërkuar ndonjë pagesë për informacionin e ofruar.

Figura 2. Grafikë nga pyetësori.

E sa i përketë lajmeve qe postohen 60% e lexuesve mendojnë që postohen vetëm për
klikime e vetëm 40% e tyre mendojnë që ndonjëherë postohen për atë qellim. Kurse asnjë
nga qytetarët që plotësuan këtë pyetësor nuk janë të mendimit që nuk postohen për klikime.

Figura 3. Grafikë nga pyetësori.

Mënyra më e lehtë e qytetarëve për të komunikuar me portale të lajmeve ishte email adresa
pasi është mënyra më e shpejtë për marrjen e një përgjigjeje. Te gjitha këto kanë ndikim në
portalin që do krijojmë.
5.1.2

Intervista dhe hulumtimi i portaleve te lajmeve

Këtu paraqesim te dhënat që kemi grumbulluar nga hulumtimi dhe analizimi i portaleve
online që kemi marrë si raste të studimit. Po ashtu përgjigjjet e pyetjeve të intervistës i kemi
paraqitur këtu ne mënyrë që të kemi një përmbajtje më të përmbledhur.
Telegrafi.com është rasti i parë i studimit që kemi marrë, e që është një portal i pavarur i
lajmeve në gjuhën shqipe i cili është themeluar më 26 dhjetor 2006. Ky portal ka bazën
kryesore në Prishtinë si dhe selinë e dytë në Maqedoninë e Veriut. Ne këto dy seli numri i
stafit arrin deri ne 50. Stafi i kompanisë përfshinë menaxher, gazetarë, ekipet e videove,
social media, marketingut, ekipi digjital etj.
Teknologjitë që janë përdorur për krijimin e këtij portali ne pjesën e front-end janë :
HTML5, CSS3, dhe JQuery. Për pjesën e back-end kanë përdorur platformën e Wordpress
që përfshin PHP si gjuhën e saj të shkrimit dhe MySQL si sistemin e saj të menaxhimit të
bazës së të dhënave. Në Telegraf, përdorin Jiira për menaxhimin e projektit ndërsa si editor
shfrytëzojnë produktet nga Jetbrains dhe Visual Code.
Menyra se si i mbrojnë informatat e përdoruesve është duke përdorur skanimin e rregullt të
Malware. Përdorin cookies për ti ndihmuar të kuptojmë preferencat e përdoruesve bazuar
në aktivitetin e mëparshëm ose aktual të faqes, gjë që i mundëson t'ju ofrojë shërbime të
përmirësuara. Këto i përdorin për t’i ndihmuar të përpilojnë të dhëna agregate në lidhje me
trafikun e faqeve dhe ndërveprimin e faqes në mënyrë që të ofrojnë përvoja dhe mjete më të
mira në të ardhmen. Po ashtu i përdorin edhe për gjurmimin e reklamave mirëpo nuk kanë
përdorur Google AdSense. Nuk e kanë përdorur certifikatë SSL.
Avantazhet e portalit Telegrafi është se ka një organizim mjaft të mirë të kategorive të
lajmeve, ka mundësinë e kërkimit të lajmit, pjesën e marketingut, ka një faqe për mundësi
pune që nëse kanë ndonjë pozite te lire e postojnë aty.
Ka faqen për Cineplexx që është kinemaja me e njoftura ne Kosove për ti shikuar filmat që
janë ne dispozicion.

Ka faqen arkiva që përmban të gjitha lajmet që i ka postuar me herët ku ju mund ti kërkoni
nëpërmjet opsioneve që ka për shembull të kërkoni lajmet e vitit te kaluar. Po ashtu ka
mundësinë të zgjidhni gjuhën shqip ose anglisht.
Disavantazh është që këtu kemi faqen kontakti që përdoret vetëm për kontaktim në lidhje
me ndonjë reklamë. Kurse në fund të faqes gjendet një numër telefoni e adresë.
Lexuesit e Telegrafi-të vazhdimisht i dërgojnë gjëra që i shikojnë gjatë rutinës së tyre
ditore, fenomene që ndodhin në vendin tonë, por edhe rajon e botë. Pas marrjes së
informacionit, në rast se vendosin ekipi se është për publikim, e përpunojnë atë në mënyrën
më të mirë të mundshme. Kurse sa i përketë pagesës se lajmeve ka pasur raste por shumica
e informatave që na dërgohen nga lexuesit vijnë nga vullneti i tyre dhe pas ndonjë kërkesë
financiare apo çfarë do qoftë tjetër.
Rasti tjetër i studimit që kemi hulumtuar është portali Lajmi.net. Edhe ky është një nder
faqet me te njohura ne Kosove për lajme rreth vendit e botes. Është krijuar në shtator te
vitit 2013.
Portali Lajmi.net ka një staf që përbëhet gjithsej prej 21 personave duke përfshirë
menaxher, gazetarë, ekipe të marketingut, editimit të videove, kameraman, social media etj.
Teknologjitë që janë përdorur në pjesën e front-end janë: HTML5,CSS3 dhe Wordpress për
menaxhimin e përmbajtjes. Për pjesën e back-end janë përdorur biblioteka që i përdorim
për të shpejtuar detyrën e gjuhës programuese PHP e që është LARAVEL. Kurse për data
bazë është përdorur MySQL për menaxhimin e te dhënave. Sikurse Telegrafi edhe këtu si
editor për te shkruar kodin janë përdorur produktet nga Jetbrains dhe Visual Code.
Ky portal përdorë cookie për të përmirësuar përvojën e përdoruesit, për të përmirësuar
shërbimin ndaj klientit, për të personalizuar përvojën e përdoruesit si dhe për reklamat.
Portali lajmi është në përputhje me standardet e ndjeshmërisë PCI në mënyrë që të krijojë
një mjedis sa më të sigurt të jetë e mundur për përdoruesit.
Avantazhet e këtij portali është që ka 8 kategori të ndryshme të lajmeve të organizuara
mjaft mirë, ka mundësinë e kërkimit të lajmit nëpërmjet ndonjë fjale ose fjalie, pastaj ka
faqen e marketingut për ti kontaktuar nëpërmjet numrit te telefonit ose email-it.
Si dhe ka një faqe për mundësi pune që në qoftë se kanë ndonjë pozitë të lirë në portalin e
tyre e postojnë aty.

Disavantazh i këtij portali është se këtu ofrohet opsioni që përdoruesit mund ta kontaktojnë
rreth ndonjë lajmi për t’i dërguar që behet me një link e që te dërgon direkt ne rrjetin social
Facebook.
Por shume përdorues nuk kanë ose nuk e përdorin këtë rrjet social dhe në këtë mënyrë nuk
mund ti kontaktojnë të gjithë për të ia dërguar ndonjë lajm të momentit që kanë qenë
prezent.
Sipas menagjerit të portalit Lajmi.net lexuesit i kontaktojnë mjaft shpesh në rast të ndonjë
lajmi që kanë gjetur apo kanë qenë prezent rreth vendit ose botës. Varësisht nga rëndësia
apo në rast se lajmi është mjaft ekskluziv kontrollohet nga ekipi dhe vendoset se a është për
publikim. Deri me tani nuk ka pas ndonjë rast që është paguar lajmi i dërguar.

5.2 Rezultati B
5.2.1

Projekti i krijuar

Si rezultat të dytë do paraqesim projektin që kemi krijuar që është një portal i lajmeve duke
u munduar të rregullojmë mangësitë që i kemi parë gjatë këtij studimi.
Së pari për të zhvilluar një projekt vendoset ideja se çfarë dëshirojmë të krijojmë, e në këtë
rast do kemi një portal te lajmeve.
Pastaj për të krijuar një portal të lajmeve online duhet të vendoset për emrin e domenit dhe
ueb hostimin. Emri i domenit është mire që te përputhet me emrin e biznesit apo uebit se
për çfarë është krijuar. Kurse lloji i ueb hostimit që nevojitet do të varet nga mënyra dhe
lloji i portalit qe do e zhvillojmë.
Pas kësaj duhet të vendoset se si të bëhet dizajni i këtij portali. Përzgjedhja e teknologjive
dhe platformave për zhvillimin e portalit në internet varet nga natyra e vet portalit dhe
kërkesat e menaxhimit të përmbajtjes së tij.
Kur të vendosim për teknologjitë që do përdorim fillojmë të e krijojmë portalin.
Përgjatë dizajnimit të pamjes së faqes punojmë edhe në pjesën se si do të funksionon faqja,
përditësimet e korrigjimet që do bëhen vazhdimisht, si dhe ndryshimet në të.
Pjesa e dizajnimit apo front-end është bërë duke përdorur Bootstrap , HTML5, CSS3,
Javascript, Jquery. Në pjesën e back-end kemi përdorur gjuhen programuesi që është PHP
pasi është shume e lehtë për tu përdorur si dhe është një nga gjuhët më të përdorura të
momentit.
Këto i kam koduar në editorin Visual Studio Code. Për menaxhimin e te dhënave kemi
përdorur MySQL data bazën, ku kemi mundësinë të përdorim direkt PhpMyAdmin që është
një program falas në internet e që na lejon të ekzekutojmë direkt komandat MySQL dhe
operacionet e bazës së të dhënave.
Është mirë të kontrollojmë kodin nëse i plotëson standardet pasi që kjo shpejton testimin e
portalit në procesin e zhvillimit si dhe në mirëmbajtjen.
Promovimi i portalit që krijohet do të rriste më shumë numrin e përdoruesve. Mediat
sociale janë mjeti më i mirë promovues që mund të përdornim në ditët e sotme e
posaçërisht shpërndarja e tyre ndërmjet njerëzve.

Po ashtu faktorët të cilët do të ndikonin në suksesin më të mirë të një portali të lajmeve
janë:
•

Lajmet e shpërndara të jenë të bazuara në vërtetësi, ku titulli i lajmit të jetë i lidhur
me informacionin brenda të ketë saktësi ku kjo edhe do krijojë një lloj besimi tek
lexuesit.

•

Marketingu i mirë i portalit që do krijojmë duke përdorur edhe mediat sociale si për
marketing ashtu edhe për shpërndarjen e lajmeve, pasi e dimë që kanë numrin më të
madh të përdoruesve e është burimi kryesor për promovim.

•

Dizajnim i thjesht për përdoruesit në mënyrë që të mos jenë faqet më shumë
elemente, pasi edhe vet lajmet e shumta që janë të paraqitura e ngarkojnë atë.

•

Reklamat që paraqesim te mos jene te shumta me një link pasi largon lexuesin.

Duke personalizuar faqen e uebit që krijojmë ne vendosim në atë që përdoruesit do të
shohin dhe do të kenë mundësinë e hyrjes kur të identifikohen.
Në këtë projekt kemi vetëm një lloj përdoruesi që regjistrohet e ai është administratori që
pajiset me një emër përdoruesi, fjalëkalim dhe një adresë. Ai është në gjendje të përdorë një
sërë opsionesh bazuar në rolin që ka. Pra duhet të bëhet autorizimi i lejeve të përdoruesve,
në mënyrë që të mund të caktojmë çfarë nivele të përmbajtjes ai është i autorizuar të ketë
qasje me qëllim të ndryshimit të përmbajtjes së tij.
Në varësi të portal softuerit, kompanitë janë në gjendje të përdorin atë që të shohin numrin
e njerëzve që vizitojnë faqet e tyre në internet, cilat faqe dhe në çfarë kohe. Pra mund të
gjenerojnë një shumëllojshmëri të raporteve në lidhje me trafikun e faqeve të tyre në
internet, për orë, për ditë, muaj e këto të krahasohen me muajt paraprak.
Për më tepër, faqet në internet të vizituara dhe vendndodhja e vizitorit gjithashtu mund të
gjurmohen ne baze te qytetit ose shtetit që është.
Stafi ynë siç është administratori përdor portalin që të menaxhojë faqen dhe të komunikojë
me përdoruesit e faqes.
Për stafin e një kompanie portali ndikon në :
• Rritjen e produktivitetit në punë.
• Reduktimin e gabimeve në informacionin e kompanisë.
• Bashkëpunim më efektiv ndërmjet stafit.

• Kosto efektive duke ulur kostot dhe duke rregulluar praktikat e punës.
Varësisht nga lloji i softuerit që bëjmë ndryshon edhe mënyra e përdorimit si dhe
menagjimit të tij .
Në projektin që kemi bërë administratori ka mundësi që të përdor portal softuerin që të bëjë
menaxhimin e lajmeve që postohen në portal .
Bën menagjimin e faqeve siç janë lloje të ndryshme përmbajtjesh. Këto mund të jenë
thjesht tekst, të shtojmë pamje me slideshow, apo edhe me përmbajtje të pasur me media të
cilat mund të përfshijnë video, pyetësorë varësisht nga mënyra e krijimit të tij.
Në rastin tonë kemi faqet : rreth nesh, lajmet si dhe kategoritë që kemi shtuar ne data bazë
për klasifikimin e lajmeve. E para përmban informata rreth kompanisë në këtë rast rreth
nesh se kur e kemi krijuar si dhe ato shërbime që ne ofrojmë.

Figura 4. Faqja rreth nesh

Po ashtu kemi faqen lajmet ku aty kemi paraqitur të gjitha lajmet e postuara deri më tani
nga të gjitha kategoritë. Mirëpo kemi paraqitur mundësinë nëpërmjet kategorive të

paraqitura në faqe të zgjedhin përdoruesit se në cilën fushë të caktuar dëshirojnë ti shohim
lajmet. Pastaj kemi edhe mundësinë nëpërmjet kërkimit të kërkojmë vetëm për një lajm të
caktuar e në një fushë të caktuar ku kjo bëhet nëpërmjet një fjale ose fjalie.
Në këtë portal kemi bërë edhe paraqitjen e komenteve që bëhen tek postimet e lajmeve të
ndryshme nga shikuesit në mënyrë që të hapim një diskutim rreth një çështje të caktuar.
Komentet se pari aprovohen nga administratori the pastaj paraqiten tek aj lajm ku është
bërë, e kjo bëhet për të menaxhuar komentet.

Figura 6. Faqja e lajmeve me komente

Në foton në vazhdim kemi dashboard-in e administratorit. Menaxhimi i kësaj faqe bëhet
nga administratori për kategori e nënkategori te lajmit. E që menaxhimi përfshin shtimin,
fshirjen ose editimin e të dhënave që kemi.
Pra kemi bërë kategorizimin e tyre pasi lajmet mund të përmbajnë një sasi të madhe të
përmbajtjes në faqe.
Pastaj ka mundësinë e menaxhimit të lajmeve që postohen si dhe komenteve që bëhen tek
postimet e lajmeve .
Këto komente shpesh mund të përmbajnë ndonjë fjalë që nuk është etike e për këtë arsye
kemi bërë mundësinë për kontrollimin e tyre pra fshirjen e tyre nëse është e nevojshme.

Figura 7. Menagjimi i portalit

Po ashtu në shumicën e rasteve përdoren paraqitje grafike, tabela, shumë panele, kalendarë,
njoftime, lista e detyrave që kanë për t’u kryer, e shumë të tjera në kohë reale të një raporti.
Mirëpo pasi portali i lajmeve nuk është një portal i ndërlikuar, nuk ka përdorues të
regjistruar e nuk kemi më shumë të dhëna nuk i kemi paraqitur.

Për këtë arsye ne kemi krijuar vetëm listën që paraqet numrin se sa kemi lajme , kategori ,
nën kategori, si dhe lajmet e fshira ku nëse klikojmë në secilën prej tyre do na hapin listën
me emra.
Paraqitet edhe numri i përdoruesve që kanë shikuar këtë portal gjatë kohës që jemi aktivë.

Figura 8. Listimi i te dhënave

Në projektin tonë si qëllim kemi pasur të marrim lajme direkt, të sakta, të shpejta nga
qytetaret për portalin tonë e po ashtu të ofrojmë një zgjidhje më të mirë për komunikim me
të shpejt ndërmjet këtyre dy palëve.
Kemi shtuar një live chat i cili do mundësojë komunikimin direkt ndërmjet lexuesve që e
përdorin këtë portal me një operator. Nëpërmjet këtij chati mundemi të dërgojmë foto si
dhe materiale të ndryshme .
Në pjesën tek dashboard i operatorit mundemi të shohim personat që na kanë shënuar si dhe
paraqiten se a janë ende aktivë, e po ashtu edhe operatorëve iu paraqitet statusi se a janë
aktivë .

Figura 9. Dashboardi i operatorit të portalit

Po ashtu kemi ofruar mundësinë të shtojmë operatorë e departamente varësisht nga nevoja,
se a kemi ngarkesë të madhe në portal. Pra nëse kemi disa operatorë ne mund të i grupojmë
në departamente të caktuara ose mund të i lejojmë pa departament. Lexuesi mund të bëjë
përzgjedhjen e tij në fillim të bisedës varësisht nga departamenti se me cilin operator
dëshiron të fillojë bisedën.
Secili operatorë qe kyqet ka mundësi te ndërrojë emrin, emailin, fjalëkalimin e tij si dhe
fotografin. Po ashtu mund te shoh historinë e bisedave se tij.
Operatori duhet të kyqet edhe një herë me emër dhe fjalëkalim nëse dëshiron të rishikojë
historinë e të gjitha bisedave të bëra e po ashtu ka mundësinë të përzgjedh një datë të
caktuar.
Kurse vetëm administratori ka mundësinë që të fshijë operatorët, departamentet apo të bëjë
ndonjë ndryshim të këto.

Figura 10. Opsionet e ofruara në dashboard

25

6

DISKUTIME DHE PËRFUNDIME

Ne këtë kohë, digjitalizimi nevojitet në çdo biznes të industrisë e posaçërisht te gazetarisë.
Rregullimi ne mënyrë etike e profesionale te lajmit si dhe rregullimi i pagesës është
esenciale për ekzistencën e medias online profesionale.
Tani prej disa viteve ekziston Këshilli i Mediave te Shkruara te Kosovës që merret me vet
rregullimin e portaleve të cilët kanë pranuar kodet e etikes e duke u trajtuar ankesat e
ndryshme. Pra rregullat janë kriteret, kodet duke përfshirë vërtetësinë, saktësinë,
paanshmërinë, respektimin e ligjit, interesat e caktuara etj.
E numri i mediave kosovare ndonëse është në rritje ka ende nevoje të këtë një zhvillim
cilësore .
Gjatë hulumtimit tim kam vërejtur përparësitë dhe mangësitë e portaleve në Kosovë.
Portalet në përgjithësi dhe në veçanti në Kosovë bëjnë punë të madhe duke ofruar lajme të
shpejta e aktuale në politikë, shëndetësi, kulturë, sport etj.
Shpesh here portalet kanë publikuar lajme me tituj bombastike e ne brendësi nuk kemi
gjetur asgjë interesante, si dhe me gabimet gjuhësore që i hasim shumë herë. Këto ndikojnë
edhe në zvogëlimin e lexuesve te rregullt e humbjen e menjëhershme te vizitoreve. Prandaj
portalet duhet të kenë ekip te gazetarëve e redaktorëve me shkollim të lartë.
Bashkëpunimi i qytetarëve me portale mundëson që të mos publikohen lajme nga çdo kush
por ato t’iu ofrohen portaleve që sadopak te kontrollohen dhe korrigjohen se a janë për
publikim. Publikimi i lajmit duhet të ketë një adresë që varësisht nga përmbajtja të këtë
shpërblim për qytetarin.
Po ashtu qytetaret dëshirojnë një mënyrë te shpejt dhe sa me të lehtë komunikimi me
portale pasi nuk kanë kohë që të presin telefonatën e të paraqiten tek adresa e tyre për një
lajm.
Këto gjera që i kam parë gjatë hulumtimit tim me kanë bërë që t’i aplikojë në projektin tim
duke u munduar t’i jap një përparësi qytetarit që të bashkëpunojë me portalet e njëkohësisht
që të ketë fitim edhe portali për lajmet më të fundit. E këtë e arrijmë shumë lehtë pasi sot
teknologjia ka avancuar aq shumë e digjitalizimi ka lehtësuar procesin e gazetarisë për
kërkimin e informacionit dhe qasjen në burime.

7 REKOMANDIME
Në bazë të këtij hulumtimi që kam bërë për portalet online në Kosovë si vend i vogël e me
numër të madh të portaleve rekomandojë:
•

Portalet duhet të kontribuojnë më tepër në ndërtimin e shoqërisë së informacionit e
jo në ndërtimin e shoqërisë së konfliktit.

•

Portalet online duhet respektuar lirinë e shprehjes dhe të drejtën e privatësisë.

•

Portalet duhet të hulumtojnë, zbulojnë , argumentojnë, postojnë dhe qëndrojnë me
përgjegjësi e etikë mbrapa asaj që kanë postuar duke potencuar burimin e
informacionit.

•

Portalet duhet përmirësuar ende komunikimin me qytetarët dhe të ju ofrojnë atyre
mundësinë që në çdo kohë të kenë hapësirën e paraqitjes së lajmit në atë moment qe
ndodh, dhe qytetari rastis të jetë në vendin e ngjarjes.

•

Po ashtu portalet duhet të jenë transparente në aspektin e financimit, paraqitjes së
emrit të pronarit dhe stafit përcjellës si dhe adresës ku vepron.

9
9.1

APPENDIXES
Apendika A

Pyetësori që është përdorur tek personat për të adresuar tetë pyetjet kërkimore :
1. Ne cilin qytet jetoni ?
____________________________
2. Ku lexoni lajme me shume ?
o Rrjetet sociale
o Portalet e lajmeve
o Asnjërën
3. A ju besoni lajmeve që i lexoni ?
o Po
o Jo
o Ndonjëherë
4. A mendoni që shumica e lajmeve postohen vetëm për klikime duke filluar nga titulli
që ata vendosin ?
o Po
o Jo
o Ndonjëherë
5. A keni dërguar ndonjëherë lajm ne ndonjë portal ?
o Po
o Jo
o Tjetër : _________________________
6. Nëse po, çfarë opsioni keni përdorur ?
o Numrin e telefonit
o Duke e dorëzuar ne adresën e tyre

o Rrjetet sociale
o Email adresa
o Tjetër: __________________________
7. Nëse keni dërguar lajm, keni kërkuar diçka ne këmbim (p.sh. pagesë ) ?
o Po
o Jo
o Kam kërkuar, por më është refuzuar
o Tjetër: ___________________________
8. Si mendoni që është mënyra më e mirë për te komunikuar me ndonjë portal të
lajmeve ?
o Numrit te telefonit
o Adresës
o Email adresës

9.2

Apendika B

Intervista është përdorur tek udhëheqësit e dy portaleve ne lidhje me këto pyetje kryesore e
që janë :
1. Ne cilin vit është krijuar portali ?
2. Ekipi juaj prej sa personave përbëhet ?
3. Cilat janë teknologjitë që janë përdorur ne pjesën e front end ?
4. Cilat janë teknologjitë që janë përdorur ne pjesën e back end ?
5. Cila data bazë është përdorur për ruajtjen e te dhënave të faqes ?
6. Cili është editori që e keni përdorur për kodin e shënuar ?
7. A keni marr ndonjëherë ndonjë lajm nga qytetaret ?
8. A kanë kërkuar ndonjë pagesë si dhe a i keni paguar?

